
NEWS FROM THE IVANE JAVAKHISHVILI INSTITUTE OF 
HISTORY AND ETHNOLOGY (2021-2022)

სიახლეები ივ. ჯავახიშვილის სახელობის ისტორიისა და 
ეთნოლოგიის ინსტიტუტში

In 2021-2022, the Ivane Javakhishvili Institute of History and Ethnology con- 
tinued working on five-year research projects funded under the program “Sup- 
porting Scientific Research” in Georgian history and ethnology. The Institute sci- 
entists have participated in many national and international scientific projects. 32 
monographs, textbooks and books (including 15 publications abroad) were pub- 
lished under their authorship and co-authorship; The Institute staff members have 
participated in many international and national scientific forums, including those 
organized by the Institute. The Institute’s periodicals continued to be published.

2021-2022 წლებში ივ. ჯავახიშვილის სახელობის ისტორიისა და ეთ- 
ნოლოგიის ინსტიტუტში გრძელდებოდა მუშაობა „სამეცნიერო კვლე- 
ვების ხელშეწყობის“ პროგრამით დაფინანსებულ ხუთწლიან სამეცნიერო- 
კვლევით პროექტზე - „საქართველოს საზღვრები“ (ხელმძღვანელი, 
ისტო რიის დოქტორი გიორგი ჭეიშვილი). აღნიშნულ წლებში, პროექტის 
ერთ-ერთი მიმართულების დაგეგმილი თემების: „ქართველი ხალხის ეთნო- 
კულტურული ურთიერთობები ცენტრალური კავკასიის ხალხებთან“ (2021 
წელი), „ქართველი ხალხის ეთნო-კულტურული ურთიერთობები ჩრდილო- 
აღმოსავლეთ კავკასიის ხალხებთან“ (2022 წელი) - შესასრულებლად, 
მოეწ ყო საველე-ეთნოგრაფიული ექსპედიციები ონისა და დუშეთის 
მუნიციპალიტეტებში. საველე სამუშაოები 2021 წელს ჩატარდა ზემო რაჭის 
სოფლებში: გლოლა, ღები, ჭიორა და 2022 წელს ხევსურეთის სოფლებში: 
ბარისახო, როშკა, ახიელი, შატილი, მუცო, არდოტი, გუდანი, ბისო, ხახმატი, 
ბაცალიგო. მოპოვებული ახალი მასალა გამოყენებული იქნა წლიურ ნაშ- 
რომებში.

ინსტიტუტის ბაზაზე შესრულდა შოთა რუსთაველის საქართველოს 
ეროვნული სამეცნიერო ფონდის გრანტით დაფინანსებული სამეცნიერო- 
კვლევითი პროექტები: 1) სამეგრელოს სოფელი ძველად და ახლა (FR- 
17_144, 2017-2021 წწ., ხელმძღვანელი დავით ჭითანავა); 2) საზოგადოება, 
მკურნალი, პაციენტი: ტრადიციული ქართული სამედიცინო სისტემის 
სოციოკულტურული ასპექტები და თანამედროვეობა (FR-19-8876, 2020-2023 
წწ., ხელმძღვანელი ნინო მინდაძე); 3) უცხოური კაპიტალი საქართველოში 
და დახმარების საერთაშორისო ორგანიზაციები XX საუკუნის პირველ 
მესამედში (FR-21-7848, 2022-2025 წწ., ხელმძღვანელი არჩილ კოხრეიძე); 
4) ზედაშეს კულტურა საქართველოში (საგამომცემლო გრანტი NSP-21-656,
23.07.2021-23.01.2022 წწ., ხელმძღვანელი დავით ჭითანავა); 5) „კავკასიის 

კარი“ - საქართველოს ჩრდილოეთი კარიბჭე (საკონფერენციო გრანტი 
BRG-II-19-137, 2020-2021 წწ., ხელმძღვანელი ვალერიან ვაშაკიძე) და 6) 
საერთაშორისო კავკასიოლოგიური კონგრესი (CS-II-22-223, 06.06.2022- 
30.11.2023 წწ., ხელმძღვანელი გიორგი ჭეიშვილი);

ინსტიტუტის მეცნიერებმა 2021 წელს მონაწილეობა მიიღეს ეროვნულ 
და საერთაშორისო 19, ხოლო 2022 წელს - 30 სხვადასხვა სამეცნიერო 
პროექტში, რომლებიც დაფინანსდა სხვადასხვა ფონდის ბაზაზე.

ინსტიტუტის თანამშრომელთა ავტორობითა და თანაავტორობით, 
2021 წელს საქართველოში გამოიცა 15 (მათ შორის 1 საზღვარგარეთ) მო- 
ნოგრაფიული ნაშრომი, სახელმძღვანელო და წიგნი; სხვადასხვა პერიოდულ 
გამოცემაში და კონფერენციების მასალათა კრებულებში დაიბეჭდა 77 
სტატია (მათ შორის 15 საზღვარგარეთ); 2022 წელს საქართველოში გამოიცა 
18 მონოგრაფიული ნაშრომი და წიგნი; სხვადასხვა პერიოდულ გამოცემაში 
და კონფერენციების მასალათა კრებულებში საქართველოში დაიბეჭდა 58 
სტატია (მათ შორის 14 საზღვარგარეთ). ინსტიტუტის თანამშრომლებმა, 
როგორც მომხსენებლებმა და თანამომხსენებლებმა მონაწილეობა მიიღეს 
საერთაშორისო და ადგილობრივ სამეცნიერო ფორუმებში (2021 წელს: 
საქართველოში - 68, საზღვარგარეთ - 21; 2022 წელს: საქართველოში - 71, 
საზღვარგარეთ - 25). მოხსენებათა ნაწილი გამოქვეყნებულია.

აღსანიშნავია, რომ ისტორიისა და ეთნოლოგიის ინსტიტუტში და მისი 
ორგანიზებით ჩატარდა სამეცნიერო კონფერენციები:

25-27 ივნისი, 2021 წელი - საერთაშორისო სამეცნიერო კონფერენცია 
„კავკასიის კარი“ - საქართველოს ჩრდილოეთი კარიბჭე.“პროექტი გან- 
ხორციელდა შოთა რუსთაველის ეროვნული სამეცნიერო ფონდის მხარ- 
დაჭერით. წამყვანი ორგანიზაცია ივ. ჯავახიშვილის სახელობის თსუ; 
თანამონაწილე ორგანიზაციები: საქართველოს კულტურული მემკვიდ- 
რეობის დაცვის ეროვნული სააგენტო, საქართველოს ეროვნული მუზეუმი. 
კონფერენცია ჩატარდა შერეული ფორმატით. ზუმის პარამეტრები: Meet- 
ing ID: 720 120 0609; Passcode: Gate2021. დაიბეჭდა კონფერენციის მასალათა 
კრებული (ქართულ და ინგლისურ ენებზე).

9-10 ივლისი, 2021 წელი - საერთაშორისო სამეცნიერო კონფერენცია: 
„ეთნოლოგიური კვლევების ისტორია და პერსპექტივები,“ მიძღვნილი 
ჯულიეტა რუხაძის დაბადებიდან 100 წლისთავისადმი, რომელიც ჩატარდა 
დისტანციურად, ზუმის ფორმატში: Meeting ID: 981 6028 3531.

20-21 სექტემბერი, 2021 წელი - წმინდა გრიგოლ ფერაძის მე-2 საერ- 
თაშორისო სამეცნიერო კონფერენცია: „საქართველო და ქრისტიანული 
ცივილიზაცია,“ მიძღვნილი დიდგორის ბრძოლის 900 წლისთავისადმი. 
ორგანიზატორები: ივ. ჯავახიშვილის სახელობის ისტორიისა და ეთ- 
ნოლოგიის ინსტიტუტი, ივ. ჯავახიშვილის სახელობის თბილისის სა- 
ხელმწიფო უნივერსიტეტი, ვარშავის უნივერსიტეტის აღმოსავლეთ ევრო- 
პისმცოდნეობის ცენტრი, რომის საპიენცას უნივერსიტეტის ევრაზიისა 
და ხმელთაშუა ზღვის და სუბსაჰარულ აფრიკასთან თანამშრომლობის 
კვლევითი ცენტრი, საქართველოს მეცნიერებათა ეროვნული აკადემია, წმ. 
მღვდელმოწამე გრიგოლ ფერძის საზოგადოება. კონფერენცია ჩატარდა 

შერეული ფორმატით. ზუმის პარამეტრები: Meeting ID: 720 120 0609, Pass- 
code: Didgori1 და ID 293 534 7322, Passcode Didgori2.

დაიბეჭდა კონფერენციის მოხსენებათა მოკლე შინაარსების კრებული 
(ქართულ და ინგლისურ ენებზე).

მომხსენებლები წარმოადგენდნენ მსოფლიოს 16 ქვეყნის წამყვან სა- 
მეცნიერო-კვლევით ცენტრებსა და უნივერსიტეტებს. კერძოდ, ეს ქვეყნებია: 
ავსტრია, აზერბაიჯანი, აშშ, ბულგარეთი, გერმანია, ესპანეთი, ისრაელი, 
იტალია, იაპონია, რუმინეთი, რუსეთის ფედერაცია (რუსეთი, დაღესტნის 
რესპუბლიკა და ყარაჩაი-ჩერქეზეთის რესპუბლიკა), საფრანგეთი, საქარ- 
თველო, სომხეთი.

18 დეკემბერი, 2021 წელი - ინსტიტუტის შუა საუკუნეების საქართველოს 
ისტორიისა და წყაროთმცოდნეობის განყოფილების ყოველწლიური სამეც- 
ნიერო კონფერენცია, ჩატარდა დისტანციურად. გამოიცა კონფერენციის 
მოხსენებათა თეზისები.

3-5 ოქტომბერი, 2022 წელი - საერთაშორისო კავკასიოლოგიური 
კონგრესი. პროექტი განხორციელდა შოთა რუსთაველის ეროვნული სა- 
მეცნიერო ფონდის მხარდაჭერით (კავკასიის მიმართულებით სამეცნიე- 
რო-კვლევითი პროექტების ხელშეწყობისა და საერთაშორისო სამეც- ნიე რო 
ღონისძიებების საგრანტო კონკურსი). წამყვანი ორგანიზაცია ივ. ჯა ვა-
ხიშვილის სახელობის თსუ, ივ. ჯავახიშვილის სახელობის ისტო- რიისა და 
ეთნოლოგიის ინსტიტუტი; თანამონაწილე ორგანიზაციები: საქართველოს 
მეცნიერებათა ეროვნული აკადემია, ილიას სახელმწიფო უნივერსიტეტი, გ. 
წერეთლის სახელობის აღმოსავლეთმცოდნეობის ინსტი- ტუტი. დაიბეჭდა 
კონგრესის მოხსენებების თეზისები.

5-6 სექტემბერი, 2022 წელი - International Scientific Conference „Cau- 
casus: The Crossroad of Cultural Exchanges (From ancient times to the modern 
period)“ N1, რომლის ორგანიზატორები იყვნენ: სომხეთის რესპუბლიკის 
მეცნიერებათა ეროვნული აკადემიის აღმოსავლეთმცოდნეობის ინსტიტუტი 
და თსუ ივ. ჯავახიშვილის სახელობის ისტორიისა და ეთნოლოგიის ინს- 
ტიტუტი. კონფერენცია გაიმართა ქ. ერევანში და მასში მონაწილეობა მიი- 
ღეს მეცნიერებმა 7 ქვეყნის (სომხეთი, საქართველო, იაპონია, რუსეთი, აშშ, 
პოლონეთი, ირანი) წამყვანი სასწავლო-სამეცნიერო ცენტრებიდან. სულ 
წამოდგენილი იყო 45 მოხსენება. დაიბეჭდა კონფერენციის მოხსენებათა 
მოკლე შინაარსები (ISSN 2953-7851).

28 ნოემბერი, 2022 წელი - დეკანოზ ბესარიონ ნიჟარაძის დაბადებიდან
170 წლისთავისადმი მიძღვნილი სამეცნიერო კონფერენცია, რომლის 

ორგა- ნიზატორები იყვნენ: ინსტიტუტის საქართველოს ეთნოლოგიის 
განყო- ფილება, თსუ-ს ჰუმანიტარულ მეცნიერებათა ფაკულტეტი, 
საქართველოს პარლამენტის ეროვნული ბიბლიოთეკა და საქართველოს 
ანთროპოლოგთა ასოციაცია.

23 დეკემბერი, 2022 წელი - ინსტიტუტის შუა საუკუნეების საქარ- 
თველოს ისტორიისა და წყაროთმცოდნეობის განყოფილების ყოველ- 
წლიური სამეცნიერო კონფერენცია. დაიბეჭდა კონფერენციის მოხსენებათა 
თეზისები.

2021 წელს ისტორიისა და ეთნოლოგიის ინსტიტუტმა გამოსცა 
პერიოდული გამოცემები: „ქრონოსი“ N2; „ქართული წყაროთმცოდნეობა“ 
XXIII; „ახალი და უახლესი ისტორიის საკითხები“ N1(25); „კავკასიის 
ეთნოლოგიური კრებული“ XXI; „მასალები საქართველოს ეთნოგრაფიი- 
სათვის“ N2(28); ასევე, დაიბეჭდა კონფერენციის მასალათა კრებული 
„კავკასიის კარი - საქართველოს ჩრდილოეთი კარიბჭე“ (ISBN 978-9941-8- 
3424-0).

2022 წელს ისტორიისა და ეთნოლოგიის ინსტიტუტმა გამოსცა პე- 
რიოდული გამოცემები: „ქრონოსი“ N3; „ქართული წყაროთმცოდნეობა“ 
XXIV; „ახალი და უახლესი ისტორიის საკითხები“ N 1(26); „კავკასიის 
ეთნოლოგიური კრებული“ XXII; „მასალები საქართველოს ეთნოგრა- 
ფიისათვის“ N3(29); ასევე, დაიბეჭდა საერთაშორისო კავკასიოლოგიური 
კონგრესის მოხსენებათა მოკლე შინაარსები (ISBN 978-9941-36-033-6).

აღსანიშნავია, რომ 2021 წელს ინსტიტუტის ისტორიულ და ეთნო- 
ლოგიურ არქივში დაცული მასალები მიეწოდა კავკასიურ სახლს პროექ- 
ტისათვის: „სახალხო უნივერსიტეტი“, სერია - „სახელხმიანი კავკა- სიო-
ლოგები;“ ასევე, საქართველოს ეთნოგრაფიული მემკვიდრეობის დაცვის 
ფონდის მიერ გამოცემულ ჯულიეტა რუხაძის ეთნოგრაფიული ჩა- ნა-
წერების - რაჭა-ლეჩხუმისა და სამეგრელოს ტომებში გამოყენებული იქნა 
არქივში დაცული ფოტომასალები.

ანზორ ერქომაიშვილის სახელობის ფოლკლორის სახელმწიფო ცენტრსა 
და ინსტიტუტს შორის გაფორმებული თანამშრომლობის მემო- რანდუმის 
ფარგლებში 2022 წელს განხორციელდა მუსიკალური ფონდის ხელნაწერი 
ფონდების დიგიტალიზაცია და აუდიო მასალის ციფრულ მატარებლებზე 
გადატანა. აღნიშნული პროექტის განხორციელების შედეგად, განადგურებას 
გადაურჩა ფოლკლორული ჩანაწერები, რომელიც XX საუკუნის 50-80-იან 
წლებშია ჩაწერილი საქართველოში და ჩრდილო კავკასიაში.

2021 წელს ინსტიტუტის სამეცნიერო ბიბლიოთეკამ მონაწილეობა მიი- 
ღო თსუ-ს მიერ ორგანიზებულ „საუნივერსიტეტო წიგნის გამოფენაში“; 
წარდგენილი იყო ინსტიტუტის თანამშრომლების მიერ 2016-2021 წლებში 
გამოცემული მონოგრაფიები.

ინსტიტუტის ანთროპოლოგიური კვლევის ლაბორატორია აგრძე- 
ლებ და თანამშრომლობას მაქს პლანკის ევოლუციური ანთროპოლოგიის 
ინსტიტუტის არქეოგენეტიკის დეპარტამენტთან (გერმანია) და ვენეციის 
კა’ფოსკარის უნივერსიტეტის ფიზიკური ანთროპოლოგიის ლაბორა- ტო-
რიასთან (იტალია), ტარდებოდა ერთობლივი სამეცნიერო კვლევები. ლა-
ბო რატორიის თანამშრომლებმა მონაწილეობა მიიღეს ქართულ-ამერი- 
კულ ექსპედიციაში, რომელიც განხორციელდა პროექტის - „დასავლეთ 
საქართველო, აჭარისა და გურიის გენეტიკური ისტორიის რეკონსტრუქცია“ 
- ფარგლებში.


